
MEMORIA DE ACTIVIDADES DO 
“ANO XOSÉ MARÍA ÁLVAREZ BLÁZQUEZ” 

DESENVOLVIDAS POLO CONCELLO DE TUI 
 

A dedicación no pasado 2008 do “Día das Letras Galegas” ao escritor e 
investigador tudense Xosé María Álvarez Blázquez por acordo adoptado 
pola Real Academia Galega (unha proposta que o Concello de Tui tiña 
apoiado previamente) levou a que a Corporación Municipal tudense 
adoptase por unanimidade o acordo de designar ao ano 2008 como 
“Ano Xosé María Álvarez Blázquez” para honrar a memoria deste 
egrexio fillo de Tui. Cómpre reseñar que o Concello tudense foi a única 
institución pública de Galicia en adoptar este acordo de dedicación do 
ano 2008 ao escritor homenaxeado. 
Consecuentemente, dende a Concellería de Cultura desenvolveuse un 
programa de actividades ao longo do ano amplo e diversificado no que 
contou, en primeiro lugar, coa inestimable colaboración da familia do 
escritor, da Consellería de Cultura e Deporte e doutras institucións e 
colectivos e, especialmente, dos veciños e veciñas de Tui que 
participaron nas actividades realizadas. 
Unha relación breve dos eventos realizados abrangue: 

* Edición dun cartel conmemorativo realizado polo deseñador Gustavo 
Abreu por encargo do Concello  
 
* 23 de abril: Comezaron os actos deste Ano co descubrimento dun 
praca na casa familiar no arrabaldo do Rollo no que participaron 
numerosos membros da familia Álvarez Blázquez e, de seguido, 
desenvolveuse un acto institucional no Concello de apertura do Ano 
Xosé María Álvarez Blázquez no que interviron Alfonso Álvarez 
Cáccamo, en nome da familia, Xosé Ramón Barreiro Fernández, 
Presidente da Real Academia Galega e o Alcalde de Tui, Antonio F. 
Fernández Rocha. 
 

 
 
* 28 de abril: Tivo lugar a primeira das mesas redondas organizadas 
arredor de: “Xosé María Álvarez Blázquez e a literatura”. Contou coa 
participación de Xosé María Álvarez Cáccamo, fillo do homenaxeado e 
escritor, xunto a Dario Xohan Cabana e Xabier Rodríguez Baixeras. Este 
acto tivo lugar no Museo Municipal, no antigo convento de San 
Domingos. 

* 29 de abril: Presentación do documental “Xosé María Álvarez Blázquez 
entre o Miño e o mar de Vigo” realizado pola empresa “Sons Galiza” que 
contou coa participación do director do proxecto, Eloi Caldeiro, o poeta 
Xosé María Álvarez Blázquez e o historiador tudense Rafael Sánchez 
Bargiela. 
 

 
 
* 7 de abril: Tivo lugar a segunda mesa redonda dedicada neta 
oportunidade a “Xosé María Álvarez Blázquez, historiador e arqueologo” 
contou coa participación de Clodio González Pérez. Investigador do 
Museo do Pobo Galego, Fernando Acuña Castroviejo, catedrático de 
arqueoloxia da Universidade de Santiago de Compostela e Xoán 
Martínez “Tamuxe”, presidente do Instituto de Estudios Tudenses. 

* 8 de abril: Presentación de “Palabras na solaina” dedicado a Xosé 
María Álvarez Blázquez pola Delegada Provincial da Consellería de 
Cultura e Deporte, María Xesús López Escudeiro, no Hotel Colón. 
Contou coa participación dos responsables de numerosos 
establecementos de hosteleria da comarca que recibiron un lote de 
obras do noso escritor para ofrecersellelos aos seus clientes. 

* 14 de abril: Presentación do libro “Xosé María Álvarez Blázquez, a 
vella  casa ao corazón aberto” edición de Rafael Sánchez Bargiela, que 
recolle un estudo sobre a biografía tudense de Álvarez Blázquez e 
diversos textos ata agora inéditos sobre Tui da autoría do noso escritor. 
A presentación estivo a cargo da escritora Marga Romero, que fixo 
tamén o epílogo do libro, xunto ao Concelleiro de Cultura, Moisés 
Rodríguez Pérez. Este libro foi editado polo Concello de Tui. 
 

 
 

 
 
* 16 de maio: Acto do Partido Popular conmemorativo do Día das Letras 
Galegas, celebrado na Biblioteca Municipal e que contou coa presenza 
do lider deste partido, Alberto Núñez Feijoo xunto a outros cargos 
públicos desta agrupación política. 

* 17 de maio, Feira do Libro Galego celebrada no Paseo da Corredoira 
tudense, con máis de 15 casetas e que contou con diversas actividades 
vencelladas á celebración do “Día das Letras Galegas”, entre elas a 
celebración do roteiro “Álvarez Blázquez”. 
 
* Do 17 ao 20 de maio o Grupo Filatélico e Numismático tudense, coa 
colaboración do Concello, organizou unha exposición filatélica en 
lembranza de Xosé María Álvarez Blázquez, na Sala Municipal de 
Exposicións. 
 
* Exposición biografica sobre Xosé María Álvarez Blázquez, do 17 de 
maio ao 8 de xuño, organizada pola Biblioteca Municipal na zona Anexo 
da Sala Municipal de Exposicións, no edificio “Área Panorámica”. 
Integrada por dez paneis que realizan un percorrido pola traxectoria do 
escritor tudense. 
 

 
 
* 24 de xuño: recital poético en homenaxe a Xosé Maria Álvarez 
Blázquez no CXVII aniversario dos Xogos Florais de Galicia. Contou coa 
participación e recitado de poemas de Xosé María e Alfonso Álvarez 
Cáccamo, Marga do Val e Julian B. Jaso, colaboraron tamén varios 
veciños de Tui que recitaron poemas de Xosé María Álvarez Blázquez e 

lembrouse o discurso pronunciado por Manuel Murguia en 1891. 
Completrou o programa un pequeno recital de música. 
 

 
 
 
* Dentro do programa que anualmente celebra do Concello para a 
divulgación do seu patrimonio, as “Xornadas Europeas de Patrimonio”, 
co gallo deste ano Álvarez Blázquez, figuraron no programa das 
xornadas senllas visitas a lugares relacionado coa sua actividade: o 
Castro de Cabeza de Francos e o conxunto de San Domingos. 

* Exposición “A palabra e os días. Homenaxe a Xosé María Álvarez 
Blázquez” ( 2 ao 16 de decembro), organizada pola Consellería de 
Cultura e Deporte coa colaboración do Concello de Tui. 
 

 
 
 
* Finalmente e como clausura de todo este ano de actividades a cidade 
de Tui acolleu a celebración do “Congreso Álvarez Blázquez”, do 11 ao 
13 de decembro, organizado pola Real Academia Galega, a Consellería 
de Cultura e Deporte e o Concello de Tui. Certamente foi un 
extraordinario acontecemento que puxo en valor, se cabe aínda máis, a 
inxente achega que Xosé María Álvarez Blázquez realizou a prol das 
diversas facetas da cultura de Galicia. 

* Reseñar por último que o Concello tudense para a difusión das 
actividades deste “Ano Xosé María Álvarez Blazquez” editou un 
programa de actos. Igualmente saiu do prelo un folleto que recolle o 
roteiro “Xosé María Álvarez Blázquez” e para achegar a súa obra 
literaria aos veciños de Tui e aos nosos visitantes entre abril e decembro 
un total de dez pancartas con poemas seus ocuparon diversos espazos 
públicos da cidade. 

Tui, febreiro de 2009. 
 
 
 
 
 


